
Ն.Ս.Օ.Տ.Տ. ԳԱՐԵԳԻՆ Բ. ԱՄԵՆԱՅՆ ՀԱՅՈՑ ԿԱԹՈՂԻԿՈՍԻ 
ՇՆՈՐՀԱՎՈՐԱԿԱՆ ՈՒՂԵՐՁԸ ՇՐՋԱՆԱՎԱՐՏՆԵՐԻ 

ՕՐՀՆՈՒԹՅԱՆ ՕՐՎԱ ԱՌԻԹՈՎ

Մայր Աթոռ Սուրբ էջմիածնից Հայրական սիրով Մեր օրհնությունն ու շնորհավո
րանքներն ենք բերում ուսումնական հաստատությունների շրջանավարտներին, տնօրի- 
նությանց, ուսուցիչներին ու դասախոսներին:

Սիրելի շրջանավարտներ, այսօր դուք ձեր կրթօջախներում ամբարած գիտելիք
ներով, հույսերով ու երազանքներով քայլում եք դեպի կյանքի նոր հանգրվան: Դեպի 
ուր էլ առաջնորդի ձեզ այս նոր ճանապարհդ' ուսումդ շարունակելու, աշխատելու, բա
նակում ծառայելու, Աստված մշտական հոգածությամբ պահապան եւ օգնական է ձեզ' 
իրականություն դարձնելու ձեր ազնիվ ու արդար իղձերդ: Մեր Տերդ Հիսուս Քրիստոս 
ասում է. «Ես սիրեցի ձեզ, Իմ սիրո մեջ հաստատո՜ւն մնացեք» (Հովհ. ԺԵ. 9): Մեր Տիրոջ 
այս կոչին ունկնդիր' ձեր սրտերում վառ պահեցեք հավատքդ, աստվածսիրությունն ու 
ազգանվիրումդ, որպեսզի Բարձրյալի զորակցությամբ ձեր ջանքերդ պտղաբերեն հաջո
ղություններով ու նորանոր ձեռքբերումներով եւ բարիք ու խնդություն հավելեն մեր Հայ
րենիքի ու ժողովրդի կյանքին:

Աստվածակառույց Մայր Աթոռ Սուրբ էջմիածնից Հայրապետական Մեր աղոթքն 
ենք բարձրացնում առ Ամենակարողն Աստված, որ օրհնի ձեր կյանքի ուղին եւ շնորհի 
երջանկություն ու ամենայն բարիք:

Մեր բարձր գնահատանքն ենք բերում կրթության գործի բոլոր նվիրյալներին ու 
ծնողներին նոր սերունդ կրթելու ջանադրության, խնամքի ու հոգատարության համար 
եւ հայցում, որ Տերդ Իր Սուրբ Աջի հովանու ներքո խաղաղ պահպանի մեր Հայրենիքդ եւ 
հավատքով ու հույսով զորացյալ' մեր ժողովրդին ի սփյուռս աշխարհի:

Քրիստոսահիմն Մայր Աթոռ Սուրբ էջմիածնից Հանրապետության օրվա տոնա
կան առիթով ողջունում եւ Հայրապետական Մեր օրհնությունն ու շնորհավորանքներն 
ենք բերում մեր ժողովրդի զավակներին' ի Հայաստան, յԱրցախ եւ ի Սփյուռս:

Այսօր տոնում ենք նվիրական հիշատակդ Հայոց պետականության վերականգն
ման, որն իրականություն դարձավ բազմադարյա դադարից հետո: Իննսունչորս տարի
ներ առաջ մայիսյան լուսավոր այս օրդ մեր հայրերդ հռչակեցին Հայաստանի առաջին


